
GOUVÈNÈ CUOMO ANONSE KONPAYI PWODIKSYON FIM KALIFÒNI PRAL OUVRI NOUVO SANT POU 

SEKTÈ NANO YO KAP DEVLOPE  

 

Konpayi Kalifòni an Mezire Opòtinite yo epi Deside Relokalize nan Eta New York 

 

Gouvènè Andrew M. Cuomo jodi a te prezante plan ki genyen pou yon nouvo Sant Komèsyal Rejyon Sant 

New York pou Endistri Nano Kap Devlope nan Konte Onondaga ki pral spesyalize nan bay rechèch ak 

fòmasyon sou pwodiksyon vizyèl modèn pou sipòte devlopman endistri fim ak televizyon kap vale teren 

nan Rejyon Nò New York. Enstalasyon an, ki pral plase anba jesyon CNSE, pral fokis sou itilizasyon 

nanoteknoloji pou pote inovasyon nan jenerasyon imaj enfòmatik, animasyon ak teknoloji pou kaptire 

mouvman yo itilize nan pwodiksyon fim ak televizyon. 

 

Gouvènè a te anonse anplis jodi a Film House, yon konpayi fim ak televizyon ki baze nan Kalifòni, pral 

premye lokatè enstalasyon an, epi pral deplase syèj sosyal li, aktivite pwodiksyon, apre pwodiksyon ak 

distribisyon li yo nan Syracuse. Pwojè a pral kreye omwen 350 nouvo dyòb wot teknoloji ak 150 dyòb 

konstriksyon.  

 

“Antant sa vin kontinye ak efò nou yo pou remanbre ekonomi rejyon nò New York la epi kreye dyòb,” te 

deklare Gouvènè Cuomo. “Sektè fim ak nanotek yo se biznis kap devlope, epi New York pral rekòlte 

rekonpans dyòb wot teknoloji ak inovasyon. N ap pote endistri fiti yo nan New York, epi Rejyon Nò a pral 

ouvri wout la. Nouvo sant inovasyon an nan Konte Onondaga pral reprezante yon zòn dinamik pou 

rechèch ak edikasyon, pote plizyè santèn nouvo dyòb ak santèn milyon dola envestisman nan rejyon 

Sant New York.” 

 

Egzekitif Konte Onondaga, Joanie Mahoney, te di konsa, “Film House la se yon konpayi kap fè inovasyon 

epi prezans li pral transfòme kominote nou an. Mèsi Gouvènè Cuomo pou kreyasyon pwogram kredi 

enpò sou pwodiksyon fim nan, sa ki rann posib pwojè sa vin nan Konte Onondaga.” 

 

Premye Vis Prezidan ak Direktè Jeneral CNSE, Doktè Alain Kaloyeros, te di konsa, “Anons jodi a se yon lòt 

prèv lidèchip ak vizyon Gouvènè Andrew Cuomo fè Eta New York vin lidè mondyal la nan inovasyon ak 

aplikasyon nanoteknoloji modèn, tankou prèske tou endistri ki baze sou nanoteknoloji, pandan l ap 

kapte enterè ak envestisman lòt sektè ki pa pis enfòmatik sèlman. Sektè nanoteknoloji New York la pa 

sèlman fè telefòn entelijan vinn pi entelijan. Jounen jodi a, l ap fè fim ak pwogram TV piblik la ka pran 

plezi gade sou yo. Nou akeyi Film House nan New York epi espere travay ak dirijan li yo pou vanse ak 

dekouvèt nan imajri enfòmatik, grafik wot rezolisyon twa dimansyon, ak anpil lòt domèn enteresan.”  

 

Prezidan Direktè Jeneral Film House la, Ryan Johnson, te di konsa, “Nou te konsidere kote nan lemonn 

antye men ankenn pa te ofri nou opòtinite New York ofri nou. Lidèchip Eta a, Gouvènè Andrew Cuomo 

reprezante a, mendèv kalifye yo, angajman nan rechèch ak devlopman wot teknoloji, ak klima jeneral ki 

ankouraje biznis nan eta sa montre aklè se kote biznis nou, dyòb nou yo ak envestisman nou yo dwe ye. 

Nou kontan anpil pou n fè patenarya ak CNSE sou sa ki san mank pral kreye posiblite akademik san parèy 

pandan n ap esplore fiti pwodiksyon ak distribisyon fim.” 

 

Senatè John DeFranciso te di konsa, “Se yon bon nouvèl Rejyon Sant New York pral resevwa yon nouvo 

sant pou endistri nano kap devlope eki pral pote rechèch sou pwodiksyon vizyèl avanse. Non sèlman 

sant sa pote dyòb ki asosye ak li dirèk, men tou li pral gen konsekans ki pral nan avantaj konpayi ki la 

deja nan kominote a.” 

 

Manm Asanble Bill Magnarelli te di konsa, “Gouvènè Cuomo fè pwomès li tap fokis sou ekonomi rejyon 

nò a, epi mwen kontan wè Gouvenè a ap fè egzakteman sa nan Syracuse. Nouvo endistri estraòdinè sa 

pral kreye nouvo dyòb wot teknoloji ki pral ranfòse ekonomi rejyon nou an epi bay opòtinite pou jenn 

moun nou yo pou yo rete isit nan rejyon sant New York.” 

 

Pou sipòte kwasans endistri fim lan, Konte Onondaga ap travay pou kounye a ak Syracuse International 

Film Festival pou kreye yon komisyon Fim pou Konte Onondaga. Komisyon an va founi maketing, 

kowòdinasyon ak lojistik pou sipòte pwodiksyon fim nan Konte Onondaga.  

 

Pwojè a baze sou yon plan devlopman sèt lane. Li pral gen ladann yon envestisman prive minimòm pou 

plis pase $150 milyon pandan sèt lane yo, ak yon premye seri 125 dyòb ki pral alafen rive pou pi piti 350. 

CNSE pral bay $15 milyon pou konstwi lokal la nan Collamer Crossings Business Park nan Dewitt. Konte 

Onondaga envesti $1,4 milyon nan travay sou teren pou garanti tout pak komèsyal la pare pou l demare 

epi IDA konte a gen pwogram anplas pou ede nouvo lokatè.  

 

Lokal la repwodi epi elaji modèl CNSE a kap byen mache eki fè yon patenarya lekòl, gouvènman ak sektè 

prive pou pote devlopman ekonomik grasa endistri modèn lap rale ki mete Eta New York nan premye 

plas nan monn lan pou inovasyon wot teknoloji. 

 

Konstriksyon pral kòmanse sou yon bilding 52.000 pye kare nan dat premye avril pou l fini nan mwa 

oktòb. Travay pral kòmanse sou yon lòt bilding 52.000 pye kare pou lòt lokatè epi pral fini disi prentan 

lane 2015.  

 

Pwojè a fèt pou atire dives biznis nan plizyè domèn. Pak la pral ekipe pou fasilite bezwen yon pil ak 

pakèt konpayi, tankou rechèch ak devlopman, fabrikasyon ak espas biwo. 

